
Vendim i Këshillit të Mediave të Shkruara të Kosovës ndaj 

ankesës së Haxhi Xhemajli kundër gazetës online Insajderi   

 

 

Këshilli i Mediave të Shkruara të Kosovës në mbledhjen e 

tij të mbajtur më 25 shtator 2019, shqyrtoi ankesën e Haxhi 

Xhemajli kundër gazetës online Insajderi lidhur me 

artikullin “Njerëz të afërt me PDK-në, kush janë drejtuesit 

e Universiteti të Pejës” dhe mori këtë: 

 

 

 

 

 

 

                      V E N D I M  

  

 

 

- Ankesa nuk miratohet.  

 

 

 

 

 



 

 

A R S Y E T I M I 

 

 

 

Ankuesi pretendon që media ka publikuar shkrimin “Njerëz të 

afërt me PDK-në, kush janë drejtuesit e Universiteti të 

Pejës” i cili nuk tregon të vërtetën. Media, sipas ankuesit 

ka bërë shkeljen e Kreut II (Raportimi i së vërtetës) pika 

1 dhe 4 të Kodit të Mediave të Shkruara. 

 

Lajmi është shkruar në media online Insajderi dhe objekt i 

kësaj ankese është tekst i shkruar, e që rrjedhimisht 

ankesa është e lejueshme për trajtim dhe e afatshme. 

 

Pas shqyrtimit të ankesës, KMShK gjen se ankesa është e pa 

bazuar, për shkak se shkrimi i publikuar mban informata të 

sakta në lidhje me personin në fjalë pasi që nga verifikimi 

që KMShK i ka bërë ueb faqes së Universitetit të Pejës del 

se i apostrofuari në shkrim është pjesë e këshillit 

drejtues. Ankuesi mund ta ketë emrin e njëjtë me personin 

që është pjesë e universitetit. Andaj si e tillë ankesa nuk 

ka bazë dhe nuk miratohet. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


